
GOUVÈNÈ CUOMO SIYEN YON PWOJÈ-LWA POU ONORE EWO LAGÈ SIVIL NAN 

MWATYE SID ETA NEW YORK 

 
Gouvènè Andrew M. Cuomo anonse jodi a li te siyen yon mezi pou bay non yon ewo 
epòk Gè Sivil ki te rete nan rejyon an bay yon pati nan Otowout Eta 434 (State Route 
434) nan Binghamton.  
 
Pwojè-lwa a (A.9233A / S.7066) renonmen yon pòsyon nan Otowout Eta 434 ant 
Pennsylvania Avenue ak South Washington Street nan vil Binghamton epi li pral rele 
kounye an Col. David Ireland Memorial Highway.  
 
Gouvènè Cuomo deklare: "Kolonèl David Ireland bay egzanp sa ki pi bon nan New 
York, lè li te defann inyon nou an nan yon moman lè divizyon te menase pou detwi li. 
Deziyasyon sa a pral onore angajman ak sèvis Kolonèl Ireland anfavè nasyon nou an 
epi komemore kouraj admirab limenm ansanm ak tout 137yèm divizyon an te genyen." 
 
Kolonèl David Ireland te fèt ann Ekòs nan lane 1832 epi li te imigre New York nan lane 
1840. Nan lane 1863, Kolonèl Ireland ansanm ak 137yèm Divizyon Enfantri New York te 
pwoteje pozisyon Inyon an sou Culp's Hill, sa ki te kontribye anpil nan viktwa Inyon an 
nan Batay Gettysburg la.  
 
Nan ane anvan Kolonèl Ireland te mouri an, 137yèm divizyon an te goumen kourajèzman 
nan divès lòt batay. Yo te komemore 137yèm Divizyon an avèk moniman nan Gettysburg 
ak nan tout Sid la, men pa nan ‘vil natifnatal yo’ kote yo te fòme. Kidonk, anplasman 
otowout komemorativ lan komemore anplasman sa a epi onore sèvis yo. 
 
Senatè Fred Akshar di: “Nou se yon kominote ak yon nasyon ki sonje ewo nou yo epi 
ki selebre onè, pèseverans ak ekselans yo te reprezante. Kolonèl Ireland te yon gwo 
lidè ak yon solda devwe ki te gen anpil relasyon ak rejyon nou an. Antanke reprezantan 
kominote sa a, se yon gwo onè pou mwen pou mwen ede selebre ewo tankou Kolonèl 
David Ireland epi pou fè sa mwen kapab pou m asire ke tout sa pouki li te goumen an, 
sètadi prensip ak tout sa ki bon, siviv epi enspire jenerasyon k ap vini yo.” 
 
Manm Ansanble Donna A. Lupardo deklare: “Kolonèl Ireland ansanm ak 137yèm NY 
Voluntè yo te goumen tankou ewo pou asire viktwa nan Batay Gettysburg. Istwa 
eksplwa yo te prèske disparèt apre Kolonèl Ireland de mouri nan Atlanta nan lane 1864. 
150 lane apre sa, rejiman an ap finalman jwenn rekonesans yo merite a. Otowout sa a 



toupre zòn kote solda yo te antrene, epi lè nou renonmen li pou bay li non sa a, sa va 
ede konsève yon pati enpòtan nan istwa lokal nou an.” 

